
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ
Ո Ր Ո Շ ՈՒ Մ
N ______Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 21-Ի N 469-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության կառավարության 2011 թվականի ապրիլի 21-ի «Հայաստանի Հանրապետության կառավարությանն առընթեր Հայաստանի Հանրապետության ոստիկանության կենտրոնական ապարատի, դրա անմիջական ենթակայության ստորաբաժանումների և տարածքային մարմինների ծառայողների ու զինվորական կոչում չունեցող աշխատողների լրավճարների, հավելավճարների և պարգևավճարների չափերը սահմանելու մասին» N 469-Ն որոշման մեջ կատարել հետևյալ լրացումը.

1) 1-ին կետի 3-րդ ենթակետը լրացնել հետևյալ բովանդակությամբ նոր ենթակետով.

 «3.1) Հայաստանի Հանրապետության կառավարությանն առընթեր Հայաստանի Հանրապետության ոստիկանության Երևան քաղաքի վարչության պարեկապահակակետային ծառայության գնդի 4-րդ (հատուկ) գումարտակի ծառայողներին ծառայության հատուկ պայմանների համար վճարվող ամսական հավելավճարների չափը` ամսական աշխատավարձի (դրամական բավարարման, սննդի փոխհատուցման և Հայաստանի Հանրապետության օրենսդրությամբ սահմանված կարգով տրվող ամսական լրավճարների, հավելավճարների հանրագումարի) առավելագույնը 60 (վաթսուն) տոկոս:»: 

2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը և դրա գործողությունը տարածվում է 2012 թվականի հուլիսի 1-ից հետո ծագած հարաբերությունների վրա:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ                                                                                     Տ. ՍԱՐԳՍՅԱՆ

   «           » ______________ 2012թ.

                                                                                                       Ք. Երևան               

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2011 թվականի ապրիլի 21-ի N 469-Ն որոշման մեջ լրացում կատարելու մասին» ՀՀ կառավարության որոշման նախագծի 
1. Ընթացիկ իրավիճակը և իրավական ակտի ընդունման անհրաժեշտությունը

 ՀՀ կառավարության 2011 թվականի ապրիլի 21-ի «Հայաստանի Հանրապետության կառավարությանն առընթեր Հայաստանի Հանրապետության ոստիկանության կենտրոնական ապարատի, դրա անմիջական ենթակայության ստորաբաժանումների և տարածքային մարմինների ծառայողների ու զինվորական կոչում չունեցող աշխատողների լրավճարների, հավելավճարների և պարգևավճարների չափերը սահմանելու մասին» N 469-Ն որոշման մեջ լրացում կատարելու անհրաժեշտությունը պայմանավորված է հետևյալ հիմնական հանգամանքներով.

1) Ոստիկանության գործունեության զարգացման միջնաժամկետ ծրագրային միջոցառումներից են նաև արտաքին ծառայության բնագավառի բարեփոխումները: Ոստիկանության արտաքին ծառայությունը իր գործառույթներն իրականացնում է հասարակության հետ շփման ձևով և այդ գործունեության արդյունավետությունը մեծապես պայմանավորված է նաև հասարակության, նրա յուրաքանչյուր անդամի կողմից ցուցաբերվող աջակցության, վստահության աստիճանից:

Այսօր հասարակությունը և պետությունը բարեփոխված ոստիկանության, ժամանակակից մեթոդներով և ծրագրերով կրթված ոստիկանների կարիք ունեն: Միաժամանակ ակնհայտ է, որ ներկայիս ոստիկանության կարողությունները մի շարք օբյեկտիվ և սուբյեկտիվ պատճառներով չեն կարող ամբողջությամբ գնահատվել այդպիսին:  

Ոստիկանության գործունեության տվյալ բնագավառի բարեփոխումների նպատակը հնարավոր սեղմ ժամկետներում ոստիկանության արտաքին ծառայության անցման այնպիսի բովանդակային վերակազմակերպումն է, որն ուղղակիորեն և դրականորեն կանդրադառնա հասարակության անդամների վրա: Նշված խնդիրների ամբողջական և լիարժեք իրագործումը հնարավոր է ապահովել թե օրենսդրական և թե վարչարարական բարեփոխումների, գործնական կիրառության նոր գործիքների և մեթոդների ներդրման միջոցով: 

  Արդեն իսկ կատարված կազմակերպական կառուցվածքային փոփոխությունների արդյունքում ՀՀ ոստիկանության Երևան քաղաքի վարչության պարեկապահակակետային ծառայության (ՊՊԾ) գնդի կազմում ոստիկանության կենտրոնական ապարատի ստորաբաժանումների թվաքանակի կրճատման հաշվին ստեղծվել և ձևավորվել է ոստիկանության հատուկ (4-րդ) գումարտակ: Սահմանվել են նորաստեղծ գումարտակին ներկայացվող էապես խստացված պահանջները: Ըստ այդմ, կատարվել է նորաստեղծ գումարտակի ծառայողների ընտրությունը, ուսուցումը և ատեստավորումը: Տվյալ դեպքում ծառայողների ընտրությունը կատարվում է հաշվի առնելով ոչ միայն նրանց ֆիզիկական և բարոյահոգեբանական բնութագրերը, այլև առնվազն մեկ կամ երկու օտար լեզվի իմացությունը, առաջին բուժօգնություն ցուցաբերելու, բոլոր դեպքերում դաժան, կամայական և խտրական դրսևոումները բացառելու, հասարակական կարգի պահպանման հարցերով ԶԼՄ-ների հետ շփվելու, բանակցություններ վարելու կարողությունները և այլն:  

Այդուհանդերձ, նորաստեղծ ստորաբաժանման խստացված խնդիրների և գործառույթների պատշաճ իրականացումն ապահովելու տեսանկյունից կարևորվում է նաև ներգրավված ծառայողների սոցիալական ապահովության որոշակի երաշխիքների տրամադրումը: Այդ իսկ նպատակով նախագծով նախատեսվում է ՀՀ ոստիկանության Երևան քաղաքի վարչության պարեկապահակակետային ծառայության ոստիկանության գնդի 4-րդ (հատուկ) գումարտակի ծառայողների համար սահմանել ծառայության հատուկ պայմանների համար ամսական հավելավճարներ` ամսական աշխատավարձի մինչև 60 (վաթսուն) տոկոսի չափով: 

Ինչպես վերը նշվեց ՀՀ ոստիկանության Երևան քաղաքի վարչության պարեկապահակակետային ծառայության (ՊՊԾ) գնդի կազմում 4-րդ (հատուկ) գումարտակը ստեղծվել է ՀՀ ոստիկանության պետի ս/թ մարտի 2 № 880-Ա հրամանով: Ելնելով այդ գումարտակի առջև դրված, վերը նշված խնդիրների իրագործման կարևորությունից նպատակահարմար է համարվել այդ գումարտակի ծառայողների ամսական աշխատավարձերի նկատմամբ սահմանել նաև ծառայության հատուկ պահմանների համար ամսական լրավճարներ` մինչև ամսական աշխատավարձերի 60%-ի չափով: Այդ դեպքում գումարտակի ծառայողների աշխատանքի վարձատրության ամսական չափերի աճը կունենա հետևյալ պատկերը.

· գումարտակի հրամանատար (ոստիկանության գնդապետ, ծառայության 20 տարվա ստաժով) այսօրվա`  190883 դրամի փոխարեն 305412 դրամ, աճը` 114529 դրամ կամ 60 %,
· դասակի հրամանատար (ոստիկանության կապիտան, ծառայության 15 տարվա ստաժով) այսօրվա 145441 դրամի փոխարեն 232706 դրամ աճը` 87265 դրամ,

· ավագ ոստիկան (ոստիկանության ենթասպա, ծառայության 10 տարվա ստաժով)` 113461 դրամի փոխարեն 181538 դրամ, աճը` 68077 դրամ և այլն:

2. Առաջարկվող կարգավորման բնույթը
Ոստիկանության վերը նշված նորաստեղծ կառուցվածքային ստորաբաժանման գործունեության պատշաճ իրականացմանն անհրաժեշտ համարժեք դրամական վարձատրության ապահովումն է: 

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

ՀՀ ոստիկանության շտաբ, ֆինանսաբյուջետային և իրավաբանական վարչություններ:
4. Ակնկալվող արդյունքը


Որոշման ընդունմամբ կլուծվի.

ՀՀ ոստիկանության Երևան քաղաքի վարչության պարեկապահակակետային ծառայության (ՊՊԾ) գնդի 4-րդ (հատուկ) գումարտակի ծառայողների աշխատանքի վարձատրության ապահովումը: 

ՀՀ  ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
<<Հայաստանի Հանրապետության կառավարության 2011 թվականի ապրիլի 21-ի N 469-Ն որոշման մեջ լրացում կատարելու մասին>> ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չի առաջանա: 
ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք 

«Հայաստանի Հանրապետության կառավարության 2011 թվականի ապրիլի 21-ի N 469-Ն որոշման մեջ լրացում կատարելու մասին» ՀՀ կառավարության որոշման նախագծի 

ընդունման կապակցությամբ պետական բյուջեում ծախսերի և եկամուտների էական ավելացման կամ նվազեցման մասին
	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ 2012թ. 
	Հաջորդող 3 տարիները 

	
	
	2013թ. 
	2014թ. 
	2015թ. 

	
	Ըստ 2012թ. պետական բյուջեի  


	Փոխու-թյունը 2012թ. պետական բյուջեի  համեմատ
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	X
	X
	X
	X
	X

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	2.2. ՏԻՄ բյուջեի ծախսեր 
	X
	X
	X
	X
	X

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.2. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով) 
	
	
	
	
	

	4.1. Եկամուտների գնահատում
	
	
	
	
	

	4.2. Ծախսերի գնահատում 
	
	
	
	
	

	5.  Այլ տեղեկություններ (եթե այդպիսիք առկա են) 
	
	
	
	
	


ՀՀ    ՈՍՏԻԿԱՆՈՒԹՅՈՒՆ

